
مەكتەبی سكرتاریەتی یەكێتی ئافرەتانی كوردستان لە )121(ـەمین ساڵیادی رۆژنامەگەریی كوردیدا و 
لە هۆڵی سەنتەری رۆشنبیریی زانكۆی سەلاحەدین و بە سپۆنسەری میدیایی كوردستان 24، كۆنفرانسێكی 

زانستی بە ناونیشانی )پرسی ئافرەت لە میدیای كوردیدا( بەڕێوەبرد، لە میانی كۆنفرانسەكەدا )4( پانێڵ لە 
تەوەرەكانی )باڵانسی جێندەری لە میدیای كوردیدا، میدیا و بزووتنەوەی ئافرەتان، وێنای ئافرەت لە راگەیاندنی 
كوردیدا و ئاڵنگارییەكانی بەردەم میدیاكارانی ئافرەت( لەلایەن مامۆستایانی زانكۆ و شارەزایانی بواری میدیا 

و جێندەر و كۆمەڵناسی پێشكەش كران.
گوڵان: كۆمەڵایەتی

یەكێتی ئافرەتانی كوردستان
دەرەنجام و راسپاردەكانی كۆنفرانسی 

پرسی ئافرەت لە رۆژنامەگەریی كوردی 
تاوتوێ دەكات

تەممـــوزی 2٠1٩  لـــە 3ی  دیكـــە  جارێكـــی 
لـــە مەكتەبـــی ســـكرتاریەتی یەكێتـــی ئافرەتانـــی 
ئامادەبونـــی كەســـانی پســـپۆڕ  بـــە  كوردســـتان، 
بـــە  دیدارێـــك  میدیـــا،  بـــواری  بەئەزموونـــی  و 
مەبەســـتی گفتوگۆكـــردن لـــە بـــارەی راســـپاردە 
و دەرەنجامەكانـــی كۆنفرانســـی )پرســـی ئافـــرەت 
لـــە میدیـــای كوردیـــدا( رێكخـــرا، لـــەم دیـــدار و 
كۆبوونەوەیـــەدا دەربـــارەی چۆنیەتـــی هەنگاونـــان 
جێبەجێكردنـــی  بـــۆ  كاركـــردن  بەكردەیـــی  بـــۆ 

راســـپاردەكان و هەنـــگاوەكان گفتوگـــۆ كـــرا.
هـــەر لـــەو بارەیـــەوە د.ڤیـــان ســـلێمان ســـكرتێری 
بـــۆ  تایبـــەت  كوردســـتان  ئافرەتانـــی  یەكێتـــی 
گـــوڵان گوتـــی: »رۆژی3ی تەممـــوزی 2٠1٩؛ 
رێكخراوەكەمـــان،  ســـكرتاریەتی  مەكتەبـــی  لـــە 
ئامادەبوونـــی  بـــە  دیدارێكـــدا  رێكخســـتنی  لـــە 
كەســـانی پســـپۆڕ و بەئەزمونـــی بـــواری میدیـــا و 
ـــە  ـــردن ل ـــۆ مەبەســـتی گفتوگۆك ـــرەت ب پرســـی ئاف
ــی  ــی كۆنفرانسـ ــپێری و دەرەنجامەكانـ ــارەی راسـ بـ
)پرســـی ئافـــرەت لـــە میدیـــای كوردیـــدا(، كـــە 
ـــی  ـــاڵیادی رۆژنامەگەری ـــوو لەگـــەڵ س ـــاوكات ب ه
بـــرد،  بەڕێـــوەی  رێكخراوەكەمـــان  و  كوردیـــدا 
دەربـــارەی  كـــرا  گفتوگـــۆ  كۆبوونەوەیـــەدا  لـــەو 
چۆنیەتـــی هەنگاونـــان بـــۆ بـــە كردەیـــی كاركـــردن 
ــی  ــپاردەكان و هەماهەنگـ ــی راسـ ــۆ جێبەجێكردنـ بـ
لەگـــەڵ دەزگاكانـــی راگەیانـــدن بـــۆ مەبەســـتی 
بەرەوپێشـــبردنی گرنگیـــدان بـــە ئافـــرەت و پرســـی 
ئافـــرەت و وێناكردنـــی پێگـــەی بـــۆ رای گشـــتی 
بـــۆ  ســـوپاس  راگەیاندنـــەوە،  كەناڵەكانـــی  لـــە 
بەشـــداری پـــڕ بەهـــا و بەســـوودی مامۆســـتا و 
ـــی  ـــۆ كەناڵەكان شـــارەزایانی بەشـــداربوو، هەروەهـــا ب
راگەیانـــدن بـــۆ رووماڵكردنـــی ئـــەم چالاكییـــە و 
چالاكییەكانـــی دیكەمـــان.« گوتیشـــی: »یەكێتـــی 
رێكخراوێكـــی  وەك  كوردســـتان  ئافرەتانـــی 
داكۆكیـــكار لـــە مافـــی ئافـــرەت، هـــەوڵ دەدات 
لـــە هـــەر بوارێكـــدا كاریگـــەری هەبێـــت لەســـەر 
پێشـــكەوتن و كرانـــەوەی زیاتـــری كۆمەڵگـــە رۆڵـــی 
جـــدی هەبێـــت، لـــەم نێوەندەشـــدا راگەیانـــدن، نـــەك 
هـــەواڵ  گواســـتنەوەی  ئامرازێكـــی  وەك  تەنیـــا 
بیروبۆچـــوون،  لـــە  گوزارەكـــردن  و  زانیـــاری  و 
بەڵكـــو وەك یەكێـــك لـــە هـــەرە گرنگتریـــن ئامـــرازە 
كاریگـــەرەكان لەســـەر كۆمەڵگـــە و دروســـتكردنی 
بـــۆ  ســـەرەكییە  فاكتەرێكـــی  گشـــتی  رای 

پێشـــكەوتنی كۆمەڵگـــە. لـــەم ســـۆنگەیەوە یەكێتـــی 
بـــە  زۆر  گرنگییەكـــی  كوردســـتان  ئافرەتانـــی 
ـــن ئامـــراز  ـــە رێگـــەی چەندی ـــدن دەدات و ل راگەیان
هەوڵـــدەدات رای گشـــتی لەبـــارەی پرســـی ئافـــرەت 
لـــە ســـۆنگەی هەســـتكردن  بكاتـــەوە،  هۆشـــیار 
ـــدا  ـــای كوردی ـــە میدی ـــە ل ـــەی ك ـــەو كەموكورتییان ب
مامەڵەكـــردن  چۆنیەتـــی  لـــە  دەكرێـــت،  بـــەدی 
لەگـــەڵ پرســـی ئافـــرەت و ئاســـتی بەشـــداریی 
كەناڵەكانـــی راگەیانـــدن، ســـەرەڕای پێشـــكەوتنە 
بوونـــی  ســـەرەڕای  خانمـــان،  بەرچاوەكانـــی 
ـــژەی  ـــەوەی رێ ـــی و بەرزبوون ـــی ئەرێن ـــك خاڵ هەندێ
ـــەراورد  ـــە میدیـــای كـــوردی ب بەشـــداریی ئافـــرەت ل
ــتا زۆربـــەی  ــا ئێسـ ــەڵام تـ ــتر، بـ ــاڵانی پێشـ ــە سـ بـ
ـــدن  ـــی راگەیان ـــەری دەزگاكان ـــەرە زۆری بەڕێوەب ه
راگەیانـــدن  كەناڵەكانـــی  زۆرجـــار  پیاوانـــن، 
دیموكراســـی  بـــۆ  بانگەشـــەكانیان  ســـەرەڕای 
پڕۆفیشـــناڵانە  و  بەرپرســـیارانە  پێشـــكەوتن  و 
ــوار  ــەن و بـ ــرەت ناكـ ــی ئافـ ــەڵ پرسـ ــەڵ لەگـ مامـ
ـــرەت بەشـــدارییەكی  ـــی ئاف ـــڵ و دنیابین ـــادەن عەق ن
ــكات،  ــە بـ ــی كەناڵەكـ ــی بەڕێوەبردنـ ــە رەوتـ كارا لـ
یەكێتـــی ئافرەتانـــی كوردســـتان لـــەم كۆنفڕانســـەدا 
ئامانجـــی دروســـتكردنی پـــردی پەیوەندییـــە لەنێـــوان 
ـــان بەتایبەتـــی و  رێكخـــراوەكان، بزووتنـــەوەی ئافرەت
ـــۆ داڕشـــتنی  ـــدن بەگشـــتی، ب ـــی راگەیان دەزگاكان
گوتارێكـــی هاوســـەنگ بـــۆ پشـــتیوانی پرســـی 

ئافـــرەت لـــە كۆمەڵگـــەی كوردیـــدا.«
ســـەبارەت بـــە پێشـــنیار و بڕیـــار و راســـپاردەكانی 
)پرســـی  نـــاوی  لەژێـــر  كـــە  كۆنفرانسەكەشـــیان 
بەڕێوەچـــوو،  كوردیـــدا(  میدیـــای  لـــە  ئافـــرەت 
كوردســـتان  ئافرەتانـــی  یەكێتـــی  ســـكرتێری 
گوتـــی: »یەكـــەم خـــاڵ دروســـتكردنی بۆردێـــك 
لەگـــەڵ ئەنجومەنـــی بـــاڵای راگەیانـــدن بـــوو. 
راســـپاردەكانیش بریتـــی بـــوون لـــە چـــوار خـــاڵ، 
یەكـــەم: پێشكەشـــكردنی پرۆپۆزالـــی ئەنجومەنـــی 
بـــۆ  بۆردێـــك  دانانـــی  دووەم:  میدیـــا،  بـــاڵای 
ســـەر  لـــە  میدیـــا  كەناڵەكانـــی  چاودێریكردنـــی 
ـــە  ـــردن ل ـــێیەم: داواك ـــرەت، س ـــای ئاف پێگـــە و رۆئی
وەزرارەتـــی خوێندنـــی بـــاڵا و توێژینـــەوەی زانســـتی 
كـــە ژمـــارەی كورســـییەكانی بەشـــی راگەیاندنـــی 
بـــۆ ئافـــرەت وەرگرتـــن  زانكـــۆ و پەیمانگـــەكان 
زیاتـــر بـــكات، چـــوارەم: داوا بكرێـــت وەزارەتـــەكان 

سیاســـەتی یەكســـانی دابڕێـــژن.«

زۆرجار كەناڵەكانی راگەیاندن 
سەرەڕای بانگەشەكانیان بۆ 

دیموكراسی و پێشكەوتن 
بەرپرسیارانە و پڕۆفیشناڵانە 
مامەڵ لەگەڵ پرسی ئافرەت 

ناكەن

یەكێتی ئافرەتانی كوردستان 
گرنگییەكی زۆر بە راگەیاندن 

دەدات و لە رێگەی چەندین ئامراز 
هەوڵدەدات رای گشتی لەبارەی 
پرسی ئافرەت هۆشیار بكاتەوە

لە پاش هەشت كابینەی حكومەتی هەرێمی كوردستان و لە كابینەی نۆیەمدا بۆ یەكەمجار سێ ئافرەت 
پۆستی وەزیریان پێ دەسپێردرێت، چالاكانی مەدەنییش ئەوە بە ئاسۆیەكی ئومێدبەخشی حوكمڕانی لە قەڵەم 
دەدەن و هێما بۆ ئەوە دەكەن كە هەرێمی كوردستان بەرەو كرانەوەیەكی زیاتر بە رووی بەشداریی ئافرەت لە 

سیاسەت و حوكمڕانی و بەڕێوەبردنی وڵاتدا دەڕوات. هەر لەوبارەیەوە بەشداربووانی ئەم راپۆرتەی گوڵان راو 
سەرنجی خۆیان دەخەنەڕوو.

گوڵان: كۆمەڵایەتی

بەرزبوونەوەی ژمارەی ئافرەتان 
لەكابینەی نوێی حكومەتدا بە ئاسۆیەكی 
ئومێدبەخشی حوكمڕانی لە قەڵەم دەدرێت

ـــی  ـــاڕ ئەندامـــی ئەنجومەن ـــادە نەج ســـەرەتا د. مەی
نوێنەرانـــی عێـــراق، ئامـــاژە بـــەوە دەكات كـــە »رۆڵـــی 
ئافرەتـــان لـــە دەوڵەتـــداری و لـــەم قۆناغـــە هەســـتیارەدا 
دەبێتـــە فاكتەرێكـــی گرنـــگ، لـــە كاتێكـــدا ئەمـــڕۆ 
كوردســـتان بـــەرەو بەرەبەیانێكـــی نـــوێ هەنـــگاو دەنێـــت 
و گۆڕانكاریـــی زۆر گرنـــگ لـــە ســـەرجەم ســـێكتەرە 
هەســـتیارەكاندا روودەدات، بـــە پێكهێنانـــی كابینەیەكی 
حوكمڕانـــی  ئومێدبەخشـــی  ئاســـۆیەكی  نـــوێ 
دەســـت پێـــدەكات.« هـــاوكات دەڵێـــت: »بێگومـــان 
وەك چالاكێكـــی  كاركردنـــم  ئەزموونـــی  پێـــی  بـــە 
ــن  ــاوەی چەندیـ ــۆ مـ ــان بـ ــی ئافرەتـ ــواری مافەكانـ بـ
ســـاڵ، كاركردنـــم وەك سیاســـەتمەدارێكی ئافـــرەت 
و ئەندامێكـــی ئەنجومەنـــی نوێنـــەران بـــەر لـــەوەی 
هەڵســـەنگاندن بـــۆ بەشـــداریی ئافرەتـــان لـــەم كابینـــە 
ـــتیارە  ـــە هەس ـــەو پرس ـــەر ئ ـــە لەس ـــەدا بكـــەم و راڤ نوێی
بكـــەم، پێمباشـــە ســـەرەتا ســـەرنجێكی بەشـــداریی 
ــە  ــداری لـ ــی و دەوڵەتـ ــەی سیاسـ ــە پرۆسـ ــرەت لـ ئافـ
ـــە  ـــن ب ـــەراوردی بكەی ـــن و ب ـــتان بدەی ـــی كوردس هەرێم
عێـــراق، یـــان هـــەر وڵاتێكـــی تـــری دراوســـێ یـــان 
سیســـتەمەكانی تـــری رۆژهەڵاتـــی ناوەڕاســـت، لـــەم 
ســـۆنگەیەوە دەكرێـــت بڵێیـــن: هەرێمـــی كوردســـتان 
بـــەراورد بـــە هەمـــوو وڵاتانـــی رۆژهەڵاتـــی ناوەڕاســـت، 
ــتەمی  ــە سیسـ ــان لـ ــداریكردنی ئافرەتـ ــواری بەشـ لەبـ
بەڕێوەبـــردن و سیاســـەتدا هەنـــگاوی زۆر باشـــی نـــاوە، 
چونكـــە ئافرەتـــان لـــە هەرێمـــی كوردســـتان بەشـــداریی 
بەڕێوەبردنـــی  و  سیاســـی  پرۆســـەی  لـــە  كاریـــان 
وڵات هەیـــە، هەروەهـــا بەشـــداریی بەرچاویـــان لـــە 
ــرەت و  ــی و ئافـ ــەی مەدەنـ ــی كۆمەڵگـ رێكخراوەكانـ
پرۆســـەی حزبایەتـــی و بەشـــداریی لـــە پەرلەمـــان 
ــداری  ــە دەوڵەتـ ـــداریكردن لـ ــە بەش ــا دەگاتـ ــە، تـ هەیـ
جـــێ  بـــاش  راددەیەكـــی  تـــا  كـــە  حوكمڕانیـــدا  و 
پەنجەیـــان دیـــارە و نكۆڵـــی لـــێ ناكرێـــت. بێگومـــان 
ـــدا  ـــە پرۆســـەی دەوڵەتداری ـــان ل ـــداریكردنی ئافرەت بەش
یەكێكـــە لـــە پڕەنســـیپە ســـەرەكییەكانی پێشـــكەوتنی 
ــان  ــی جیهـ ــەی وڵاتانـ ــك، چونكـــە زۆربـ هـــەر وڵاتێـ
ئەمـــڕۆ جەخـــت لەســـەر بەشـــداریی ئافـــرەت لـــە كایـــە 
سیاســـییە گرنگـــەكان و پێگـــە هەســـتیارەكان دەكـــەن 
و پێیانوایـــە دەركەوتنـــی ئافـــرەت لـــەم پرۆســـەیەدا 
وڵات،  پێشـــكەوتنی  هەنگاوەكانـــی  لـــە  یەكێكـــە 
ئەگـــەر لەمبارەیـــەوە شـــرۆڤەیەك لەســـەر هەرێمـــی 
و  دەركەوتـــن  كـــە  دەبینیـــن  بكەیـــن،  كوردســـتان 
ـــە بەشـــداریی  ـــرەت ل ـــی ئاف ـــی پێگـــە و بوون بەهێزبوون
ـــت. ئەگـــەر  ـــێ دەكرێ ـــی هەســـتی پ ـــە روون سیاســـی ب
باســـی ئافرەتانـــی نێـــو پارتـــی دیموكراتـــی كوردســـتان 

بكەیـــن و راڤـــە بـــۆ بەشـــداریی ئافرەتانـــی پارتـــی 
ــرەو  ــە لێـ ــن، رەنگـ ــی بكەیـ ــەی سیاسـ ــو پرۆسـ ــە نێـ لـ
ـــەوەی  ـــت، ب ـــك بۆچـــوون و پرســـیار هەبێ ـــەوێ هەندێ ل
ـــا بۆچـــی پارتـــی بەتەنیـــا یـــەك وەزیـــری ئافرەتـــی  ئای
هەیـــە، لـــە كاتێكـــدا رێـــژەی كورســـییەكانی دەگاتـــە 
45 كورســـی؟ رەنگـــە ئـــەم پرســـە ئەگـــەر لـــە رووی 
ـــن، وەڵامەكـــەی  ـــۆ بكەی ـــەوە هەڵســـەنگانی ب لۆژیكیی
زۆر ئاســـانە، چونكـــە پارتـــی دیموكراتـــی كوردســـتان 
ـــی و نیشـــتمانپەروەری  هەمیشـــە پێشـــەنگی كوردایەت
ــن  ــە زۆرتریـ ــووە كـ ــیش بـ ــی سیاسـ ــە پارتـ ــووە، تاكـ بـ
پرۆســـەی  لـــە  ئافرەتـــان  بەشـــداری  بـــە  گرنگـــی 
سیاســـیدا داوە، راســـتە پارتـــی دیموكراتـــی كوردســـتان 
ـــژەی كورســـییەكانی دوو  ـــی 45 كورســـییە و رێ خاوەن
هینـــدە و ســـێ هینـــدەی لایەنەكانـــی تـــرە، بـــەڵام 
پارتـــی هیـــچ كاتێـــك پۆســـت و پلـــەی بـــەلاوە گرنـــگ 
نەبـــووە، بگـــرە هەمـــوو كاتێـــك پارتـــی ویســـتوویەتی 
یەكڕیزیـــی نیشـــتمانی بپارێزێـــت و لـــەم پێناوەشـــدا 
ــا  ــە پارتـــی تەنیـ ــۆ نموونـ ــن قوربانـــی داوە، بـ زۆرتریـ
لایەنەكانـــی  لەكاتێكـــدا  هەیـــە،  وەزیـــری  هەشـــت 
دیكـــە نیـــو هێنـــدەی پارتـــی كورســـیی پەرلەمانیـــان 
یـــان پێنـــج وەزیریـــان  بـــەڵام شـــەش وەزیـــر،  نییـــە 
هەیـــە، ئەمـــەش بـــۆ ئـــەوە دەگەڕێتـــەوە كـــە پارتـــی 
لـــە پێنـــاوی یەكڕیزیـــی نیشـــتمانی زۆرتریـــن قوربانـــی 
داوە و دەســـتبەرداری زۆربـــەی پشـــكەكانی خـــۆی 
بـــووە، بـــۆ ئـــەوەی بـــە هەمـــوو شـــێوەیەك یەكڕیزیـــی 

نەتەوەییمـــان بپارێزێـــت.«
د.مەیـــادە نەجـــاڕ، لـــە درێـــژەی بۆچوونەكانیـــدا 
هێمـــا بـــۆ ئـــەوە دەكات كـــە »پارتـــی دیموكراتـــی 
كوردســـتان یەكـــەم حزبـــی سیاســـیی كوردســـتانە كـــە 
ئافرەتـــی گەیاندووەتـــە ئاســـتی ســـەركردایەتی و تەنیـــا 
پارتـــی سیاســـییە كـــە بـــە گرنگییـــەوە لـــە پرســـی 
ئافرەتـــی روانیـــوە و كاری لەســـەر كـــردووە، پارتـــی بـــە 
ـــدن  درێژایـــی مێـــژووی بوونـــی كاری لەســـەر پێگەیان
بـــۆ  كـــردووە،  بەتوانـــا  ئافرەتانـــی  بەهێزكردنـــی  و 
ـــژووی بزاڤـــی  ـــە مێ ـــۆ یەكەمجـــار ئافـــرەت ل ـــە ب نموون
رزگاریخوازیـــی كوردســـتاندا لـــە ســـاڵانی پەنجاكانـــدا 
ســـەركردایەتی،  ئاســـتی  پارتیـــدا گەیشـــتە  لەنێـــو 
هەروەهـــا دوای راپەڕینیـــش یەكـــەم پارتـــی سیاســـی 
ـــەر  ـــەركردایەتی، ه ـــدە ئاســـتی س ـــی گەیان ـــە ئافرەت ك
ــی:  ــوو.« گوتیشـ ــتان بـ ــی كوردسـ ــی دیموكراتـ پارتـ
ئافـــرەت  بەشـــداریی  لـــە  بـــاس  ئێمـــە  »كاتێـــك 
دەكەیـــن،  دەوڵەتـــداری  و  سیاســـی  پرۆســـەی  لـــە 
ـــن،  ـــر دەكەی ـــتی وەزی ـــە پۆس ـــاس ل ـــا ب ـــتەوخۆ تەنی راس
لـــە كاتێكـــدا پۆســـتەكان تەنیـــا پلـــەی وەزیـــر نییـــە و 

پارتی یەكەم پارتی سیاسیی 
كوردستان و ناوچەكەیە كە 

ئافرەتی گەیاندە پۆستی 
سەرۆكی پەرلەمان و لە وڵاتانی 
دەوروبەریش هەنگاوی وا گەورە 

نەنراوە

د.مەیادە نەجاڕ: 

پێویســـتە پۆســـتەكانی وەك راوێـــژكار و بەڕێوەبـــەری 
گشـــتی و شـــارەزا و پۆســـتە هەســـتیارەكانی وەك 
و  باڵیـــۆز  لـــە  خـــۆی  كـــە  دیپلۆماســـی  تـــۆڕی 
لەبەرچـــاو  دەكات،  بەرجەســـتە  نوێنەرایەتییەكانـــدا 
ــی  ــە پارتـ ــن كـ ــەوە بزانیـ ــتە ئـ ــرەدا پێویسـ ــن، لێـ بگریـ
دیموكراتـــی كوردســـتان لـــەم بوارەیانـــدا پێشـــەنگ 
بـــووە، چونكـــە بەشـــی هـــەرە زۆری ئافرەتەكانـــی 
نێـــو پۆســـتە ناوەندییـــەكان كـــە باســـم كـــرد، كادیـــری 
ـــی كوردســـتانن،  ـــی دیموكرات ـــا و چالاكـــی پارت بەتوان
بەپێچەوانـــەوە حزبەكانـــی دیكـــە ئەگـــەر ئافرەتێكـــی 
ئافرەتیـــان  ئـــەوا  كردبێـــت،  دەستنیشـــان  وەزیریـــان 
ــردووە،  ــۆش كـ ــە فەرامـ ــی دیكـ ــو ئۆرگانەكانـ ــە نێـ لـ
بـــەڵام پارتـــی دیموكراتـــی كوردســـتان بەپێچەوانـــەوە 
بەشـــداریی كارای بـــە ئافرەتـــان لەگشـــت ئۆرگانـــەكان 
كـــردووە، لەوانـــە پارتـــی یەكـــەم پارتـــی سیاســـیی 
كوردســـتان و ناوچەكەیـــە كـــە ئافرەتـــی گەیانـــدە 
وڵاتانـــی  لـــە  و  پەرلەمـــان  ســـەرۆكی  پۆســـتی 
دەوروبەریـــش هەنـــگاوی وا گـــەورە نەنـــراوە، ئەمـــە 
پارتـــی  ئافرەتانـــی  پێشـــتر  كـــە  لـــەوەی  بێجگـــە 
بەشـــدارییان لـــە تـــۆڕی دیپلۆماســـی و سیســـتەمی 
پەیوەندییەكانیـــش كـــردووە، بـــۆ نموونـــە لـــە هەرێمـــی 
كوردســـتاندا یـــەك فڕۆكەخانـــەی نێودەوڵەتـــی هەیـــە 
كـــە لـــە شـــاری هەولێـــرە و بەڕێوبـــەرە گشـــتییەكەی 
ـــی  ـــە پارت ـــەوە ك ـــەوە دەگەڕێت ـــۆ ئ ـــە، ئەمـــەش ب ئافرەت
گرنگـــی و بایەخـــی زۆر بـــە پێگـــەی ئافرەتـــان دەدات 
و ئافرەتانیـــش لەنێـــو پارتیـــدا بـــە بەرپرســـیاریەتییەوە 
چارەنووسســـازەكاندا  پرســـە  لـــە  كارا  بەشـــداریی 
دەكـــەن، بـــۆ نموونـــە بـــۆ یەكەمجـــار لـــە هەرێمـــی 
كوردســـتاندا ئـــەوە كاندیدەكانـــی پارتـــی دیموكراتـــی 
ــە بـــێ  ــان بـ ــە دەنگـــی خۆیـ ــە بـ ــوون كـ ــتان بـ كوردسـ
ـــەران،  ـــی نوێن ـــا گەیشـــتنە ئەنجومەن سیســـتەمی كۆت
ـــی كوردســـتان چـــۆن  ـــی دیموكرات ـــن پارت ـــت بڵێی دەكرێ
لـــە خەبـــات و قوربانیـــدان و سەرخســـتنی پرۆســـەی 
نیشـــتمانیی كوردســـتاندا زۆرتریـــن قوربانـــی داوە، 
پارتـــی لـــە دروســـتكردنی كوردســـتانێكی بەهیـــز و 
پاراســـتنی یەكڕیزیـــی نیشتمانیشـــدا پشـــكی شـــێری 
ـــدان  ـــە پرۆســـەی پێشخســـتن و گرنگیی ـــووە، ل بەركەوت

بەتواناكانـــی ئافرەتانیـــش پێشـــەنگ بـــووە.
ــد ئەندامـــی پێشـــووی پەرلەمانـــی  حەیـــات مەجیـ
كوردســـتان، ســـەبارەت بـــە هەمـــان پـــرس دەڵێـــت: 
»ئێمـــە زۆر گەشـــبینین بـــەوەی كـــە ئـــەم كابینەیـــە 
كابینەیەكـــی ســـەركەوتوو بێـــت و لـــە ئاســـتی خواســـت 
ئـــەو  هەمـــوو  بێـــت،  جەمـــاوەر  داخوازییەكانـــی  و 
بەســـەرماندا  رابـــردوودا  لـــە  كـــە  نەهامەتییانـــەی 

هـــەر  نـــەك  روونەداتـــەوە،  دی  جارێكـــی  هـــات، 
ـــی  ـــەوەی حكومەت ـــبینین ب ـــەوە، بەڵكـــو گەش روونەدات
ـــە خەڵكـــی  ـــكات ك ـــەش ب ـــەو برینان ـــاڕێژی ئ ـــوێ س ن
كوردســـتان بـــە جۆرێـــك لـــە جـــۆرەكان بەهـــۆی شـــەڕی 
داعـــش و قەیرانـــەكان بەســـەریان هـــات، خەڵكەكـــە 
ـــوو،  ـــوون، بەداخـــەوە ناڕەزاییەكـــی زۆر هەب نیگـــەران ب
پشـــت بـــە خـــوای گـــەورە هەمـــوو شـــتەكان بـــەرەو 
هەمـــوو  لـــە  كوردســـتان  دۆخـــی  و  دەڕۆن  باشـــی 
دڵخۆشـــین  هـــاوكات  دەبێـــت،  باشـــتر  روویەكـــەوە 
بـــەوەی بـــە پێچەوانـــەی كابینـــەی رابـــردوو كـــە تەنیـــا 
یـــەك ئافرەتـــی وەزیرمـــان هەبـــوو، لـــەم كابینەیـــەدا 
ـــرن، هەروەهـــا ســـەرۆكی پەرلەمـــان  ســـێ ئافـــرەت وەزی
ئـــەو  بێگومـــان  ئافرەتـــن،  دووەمیـــان  جێگـــری  و 
بـــۆ  گـــەورەن  دەســـتكەوتێكی  گۆڕانكارییانـــە 
ئێمـــەی ئافرەتـــان و ناكـــرێ بـــە كـــەم ســـەیر بكرێـــن، 
كوردســـتان  دیموكراتـــی  پارتـــی  بەخۆشـــحاڵییەوە 
ئافـــرەت و  بـــە مافـــی  بـــڕوای  كـــە  وەك حزبێـــك 
ـــە  ـــە، ل ـــداری و سیاســـی هەی ـــە پێگـــە ئی ـــی ل تواناكان
ـــوو كـــە  ـــردووش تەنیـــا پارتـــی سیاســـی ب كابینـــەی راب
وەزیـــری ئافرەتـــی هەبـــوو، ئـــەوەش بـــە بەراوردكـــردن 
بـــە رابـــردوو خۆشـــحاڵی كردیـــن، بـــەڵام لـــە ئاســـتی 
خواســـت و داخوازییەكانـــی ئافرەتانـــی كوردســـتان 
ـــی  ـــوو و چاوەڕێ ـــە، ئێمـــە تمووحـــی زیاترمـــان هەب نیی
ئەوەمـــان دەكـــرد، رێـــژەی بەشـــداریی ئافـــرەت زیاتـــر 
بووایـــە، لـــەو ســـۆنگەیەوە دەكرێـــت رێكخراوەكانـــی 
ئافرەتـــان داوا لـــە حزبـــەكان بكـــەن ئافرەتـــی بەتوانـــا و 
خـــاوەن ئەزموونـــی زیاتـــر بهێننـــە پێشـــەوە، بـــە هیـــوای 
ســـەركەوتنی زیاتـــر بـــۆ ئـــەو خانمانـــە و هیواداریـــن 
دۆزی ئافـــرەت بگەیننـــە شـــوێن و جێگـــەی خـــۆی.«
ســـنۆبەر ســـابیر رەشـــید ئەندامی دەســـتەی رێكخراوە 
پیرۆزبایـــی  ســـەرەتا  پیشـــەییەكان،  و  جەمـــاوەری 
ــی  ــر بەتایبەتـ ــی وەزیـ ــوێ و خانمانـ ــەی نـ ــە كابینـ لـ
دەكات، گەشـــبینیی خۆیشـــی لـــەوە دەردەبڕێـــت كـــە 
و  خزمەتگـــوزاری  كابینـــەی  نۆیـــەم  »كابینـــەی 
گوێگرتـــن لـــە داواكاری هاووڵاتیـــان و داكۆكیـــی 
ــاوكات  ــت.« هـ ــرەت دەبێـ ــی ئافـ ــە مافەكانـ ــر لـ زیاتـ
دەڵێـــت: »هیـــوادارم هەمـــوو تاكێكـــی ئـــەم كوردســـتانە 
مافەكانیـــدا  و  ئـــەرك  چوارچێـــوەی  لـــە  خـــۆی 
پێكهێنانـــی  »لەگـــەڵ  گوتیشـــی:  ببینێتـــەوە.« 
قۆناغێكـــی  بـــە  گەلەكەمـــان  تـــازە،  كابینـــەی 
گرنگـــدا تێپـــەڕ دەبێـــت و كۆمەڵێـــك گۆڕانـــكاری 
بۆیـــە  هـــەر  روودەدەن،  ناوچەكـــەدا  لـــە  هەســـتیار 
پێویســـتە ئـــەو كابینەیـــە هۆشـــیارانە مامـــەڵ لەگـــەڵ 
ـــی  ـــی دیموكرات ـــە پارت ـــارە ك ـــكات، دی پێشـــهاتەكاندا ب

پارتی دیموكراتی كوردستان 
وەك حزبێك كە بڕوای بە مافی 
ئافرەت و تواناكانی لە پێگە 
ئیداری و سیاسی هەیە، لە 
كابینەی رابردووش تەنیا پارتی 
سیاسی بوو كە وەزیری ئافرەتی 
هەبوو

كوردســـتان خاوەنـــی 45 كورســـیی پەرلەمانییـــە و 
خەڵكـــی  دەنگەكانـــی  رێـــژەی  زۆرتریـــن  خاوەنـــی 
كوردســـتانە، ئـــەوەش رەنگدانـــەوەی لەســـەر حكومـــەت 
هەبـــووە و خۆشـــبەختانە بـــە هەوڵـــی جەنابـــی كاك 
ـــە هامەهەنگـــی لەگـــەڵ ســـەرجەم  ـــی ب مســـرور بارزان
پارتـــە سیاســـییەكان و راوێژكـــردن بـــە ئـــەوان كەســـانی 
شـــیاو بـــۆ پۆســـتەكان دەستنیشـــان كـــراون، بەتایبەتـــی 
ئـــەو وەزیرانـــەی لـــە پارتـــی دیموكراتـــی كوردســـتان 
دانـــراون، زۆربەیـــان باكگراوندێكـــی باشـــیان لـــە كاری 
ـــەی  ـــوازم كابین ـــد دەخ ـــە، ئومێ ـــی هەی ـــداری و حزب ئی
نۆیـــەم كابینەیـــەك بـــێ بـــە حـــەق خزمەتـــی هاووڵاتیـــان 
بـــەوەی كـــە  بـــكات و گەشـــبینم  و كوردســـتانیان 
كابینەیەكـــە لـــە ئاســـت داواكاریـــی هاووڵاتیـــان دەبێـــت، 
هـــاوكات بوونـــی ســـێ ئافـــرەت لـــەم كابینەیـــەدا بـــە 
ژمارەیەكـــی هیوابەخـــش دەزانـــم، ئەگەرچـــی ئـــەو 
ژمارەیـــە لـــە ئاســـت تمووحـــی ئێمـــەی ئافرەتانـــدا 
نییـــە، ئومێـــد دەكـــەم لـــە كابینەكانـــی داهاتـــوو رێـــژەی 
ــرێ  ــتاش دەكـ ــت، ئێسـ ــر بێـ ــرەت زیاتـ ــداریی ئافـ بەشـ
كـــە كۆمەڵێـــك پۆســـتی دیكـــەی گرنـــگ مـــاون وەك: 

بەڕێوەبـــەرە  و  وەزیـــرەكان  بریـــكاری 
ئـــەوە  رەچـــاوی  گشـــتییەكان 

تێـــدا  بەتوانـــای  ئافرەتانـــی  پشـــكی  كـــە  بكرێـــت 
بێـــت، كـــورد چونكـــە شـــایانی پاڵپشـــتیكردنن، لـــە 
رابردووشـــدا ئافرەتـــی كـــورد مێژوویەكـــی پـــڕ لـــە 
تۆمـــار  وڵاتەكەیـــان  و  خۆیـــان  بـــۆ  ســـەروەرییان 
كـــردووە، پارتـــی دیموكراتـــی كوردســـتان هەمیشـــە 
بـــە  لـــە پێدانـــی پۆســـت و پلـــە  بـــووە  پێشـــەنگ 
ـــە  ـــرەت بۆی ـــرەت و دروســـتكردنی كەســـایەتیی ئاف ئاف
ـــەرەو باشـــتر  ـــەوەی كـــە دۆخـــی ئافـــرەت ب گەشـــبینم ب
بچێـــت، هیـــوادارم ئـــەو ئافرەتـــە وەزیـــرە بەڕێزانـــەش بـــە 
كار و تێكۆشـــانیان نموونەیەكـــی جـــوان لـــە لێهاتوویـــی 
و كارامەیـــی ئافـــرەت پێشـــكەش بكـــەن، چونكـــە 
ـــدەر  ـــە هان ـــە پۆســـتەكانیان دەبێت ـــەوان ل ســـەركەوتنی ئ
بـــۆ هێنانـــە پێشـــەوەی ئافرەتـــی زیاتـــر بـــۆ ئـــۆڕگان 
و ناوەندەكانـــی بڕیـــار، هەروەهـــا هیـــوادارم خانمانـــی 
ئافرەتـــان  رێكخراوەكانـــی  شانبەشـــانی  كوردســـتان 
ــە  ــەن كـ ــرە بكـ ــە وەزیـ ــێ خاتوونـ ــەو سـ ــتگیری ئـ پشـ
ـــو  ـــە نێ ـــوردن ل ـــی ك ـــگ و رەنگـــی ئافرەت ـــڕۆ دەن ئەم

حكومەتـــدا. 

هیوادارم خانمانی كوردستان 
شانبەشانی رێكخراوەكانی 

ئافرەتان پشتگیری ئەو سێ 
خاتوونە وەزیرە بكەن كە ئەمڕۆ 
دەنگ و رەنگی ئافرەتی كوردن 

لە نێو حكومەتدا.

سنۆبەر سابیر: 

